Hibrus

Nokwakwoa yame ramvon
kimi nomo Isrel

Nogkiarien kwakwa kape nokwakwa e Hibrus

?Pa rimirai nokwakwao e? Kitawa kiseinein ma pa rimirai nokwakwo e,
meinai yermama yame rimirai nokwokwo e, in ripsh niniyen nhagin. Yermama
yame rimirai rimipoh nomien Yesu Kristo, morig narmams tiksin yamo mine
kimisom Yesu kimisovsao kin kimi yermamo yame rimirai nokwokwa e. Kini in
rirkun nagkiarien kape Ol Testamen, mine norien kape noms Isrel kupan. Tukma
ror Banabas us Apolos kimirirai nekwokwa e, meinai iriu kirarkun Novsaoyen
Huvo kape Yesu, kini iriu mawehus ye nimshuak. Narmama tiksin, rikirio
ramasik ma Pol rimirai nokwokwa e, morig rikitawa ripsh nasikien moknakin
meinai ye leta yamo mine Pol rimirai, rimnarshu-pen nhagin. Marig nhagin
rirkak ye nokwakwa e.

?Rimirai ramvoan kimi nipa? Rimirai nokwokwo e ramvon kimi noma Isrel
yamo mine kishatato ye Yesu Kristo, marig irio tiksin kimnharerig-pon tuk norien
kape nari-ponien Loa kape Moses. Tukma ror iris khapsh nharkun-huvayen
niprai Novsaoyen Huva.

?Nimraghien rimnhawor pan iran mine ye nipig rimirai? Ye nipig a, nomoa
Isrel tiksin kimisoriah namo Isrel yams mine kashatats ye Yesu Kristo, misor
rikiris ropou. Rhuve mo iris tukharkun mo nhatstoyen kaporis in nafrakisien,
kini Yesu in Kristo yame Kughen rims tukrher-pa kin.

?Rimirai nekwakwa e tuk naha? Ye nipig a, narmams tiksin ye nimahuak,
rikiria rosik ma norien kape nari-penien Loa kape Moses ye Ol Testamen, in
yerpirig rapita norien kape nhatatayen ye Yesu Kristo. Marig narimnar ye Ol
Testamen in nuhpikinien amo kape norien yame Yesu rimnor. Romhen kin
temple in ramor nuhpikinien ye Nanmin kape Kughen yame ramars yerkitaws;
kini Sabat in ramor nuhpikinien ye napisien yame Kughen tukrivahsi-pa kimi
stawa ye rao ye neai; kini norien kape niviyen nits in ramor nuhpikinien ye
nitaw Yesu Kristo yame rimnaiyu ye nai kamarkwao kin. Kimirai nokwakwa e
mo narmams» tuksom mharkun ms Yesu Kristo In yerpirig rapita narimnar fam,
rapita profet mins, mine agelo mins, mine Moses, mine Eron, mine pris mina
kupan. Nhatotoyen ye Yesu Kristo in rhuve pik rapita naripenien Loa kape Moses.

589 HIBRUS 1

Ror makneikin meinai narimnar fam ye Ol Testamen rimaua mor nafrakisien kin
ye Yesu Kristo. Kini nimhayen kafan in romhen tuk nirisinien norien has kape
narmama.

Kristo rimnor apu Kughen kimi stawa

1 Apa kupan, Kughen rimivahsi-pan nagkiarien kafan kimi profet
mina ye nipig pisin pisin mino, mine swatuk pisin pisin mino,
kimnhani-pan tuk riptawe mina. 2 Marig taktakun ai kitawo kwoasavia-
pon tuk Nipig Kwasig, kini Kughen ramogkiar atuatuk ama kimi atawa

kin Tini. Tini a Kughen rimirpen in moa tukror neiai mine tokrei tans,
mirpen In ma tukms ror infamien, narimnar fam, romir tukun.? 3 Tini
e In nikhakien kape nihuvoyen mine nasaninien kape Kughen.? In rhai
atuatuk rimni ye narimnar fam.¢ In mampik atorsakin narimnar fam ye
nosaninien kape nagkiarien kafan.? Nipig In rimamhs tuk naspir-tayen
norien has kapataws,® In rimavan ye rao ye neai makwata-pan ye nikar
Kughen Yermaru matuk.

Ji Kughen e In yerpirig rapita agelo mina

4Kughen rimivah-si hakte Tini e, kini In yerpirig rapita agelo mina
romhen kin ma nhag e yame Kughen rivahsi-pan kimin in yerpirig rapita
nhag agelo mins fam. 5Kughen ripoah nini-panien tuk agelo kirik kafan
mimo,
“Ik narik.
Taktakun ai yakwaue rimim atuatuk.” (Sam 2:7)
Morig in rimnagkiar maknakin kimi Yesu. Kini Kughen ripsh nini-
ponien tuk agelo kirik mims,
“Yo rimim atuatuk,
kini ik nakuaus narik.” (Sam 2:7)
Morig In ramagkiar maknakin kimi Yesu. 6 Meinai nipig Kughen
rimnher-pan kin Nimrin Nupan kafan rus ye tokrei tans, kini In mamni
mimo,
“Poh agelo m-fam kafan tuksognagin In.” (Dut 32:43)
7Nipig Kughen ramoagkiar ye nikarin kape agelo mine mamni mims,
“Yo yakamor kafak agelo mins kissmhen kin nimoatag yame ramavon
ikin mins fam, mamor kafak wok.
Irio kisomhen kin nap.” (Sam 104:4)
8 Morig In ramagkiar kimi Tini mims,

21:2 Sam 2:8; Jon 1:1-3; Kol 1:16  ® 1:3 Jon 1:14; 12:41; Aes 6:1-4 < 1:3 Jon 14:9;
Fil 2:6-7; Kol 1:15; 2 Kor 4:4 91:3 Kol 1:17 ©1:3 Taet 2:14 f1:2-3 Fil 2:5-11;
Kol 1:15-18 & 1:4 Efes 1:20-21; Fil 2:9

HIBRUS 1, 2 590

“Kughen, kafam narmaruyen tukramamir rerin, infamien rikok.
Nakamehus ye narmamse ye norien yame ratuatuk.
9 Tk nakorkeikei oma natuatukien
mamamokin norien iko iko mina.
Ror pan, Yo e, kafam atuatuk Kughen,
Yo yakamarahu kupan ik, kini ik yerpirig rapita ik mina tiksin.”
(Sam 45:6-7)
10Kini Kughen ramni-pan min tukun mima,
“Yermaru. Ye nirikakunien, Ik nimnor tanimtans,
Kini Ik nimnor narimnar fam yams mine kasomir-pan ye neai kin
kwermim.
11 Narimnar fam minos e tukharkak,
kisomhen kin neipan yame tukromatit,
morig Ik takamars kape rerin.
12 Takarakikin narimnar fam ye tokrei tano mine ye neai romhen kin
yame yermams ramarakikin neipan matit.
Takukreikin narimnar fam romhen kin yame yermama ramavirua
kin neipan.
Morig Ik nakpah naviruskinien,
Kini Ik nakamaras kape rerin.” (Sam 102:25-27)
13Kini pah nien ma agelo e yame Kughen rimini-pon nagkiarien tukun
e mimo,
“Tk akwata-pa ye kwermik matuk,
Meriaji nipig jakor ik takehuo ye tikmir kafam mina.” (Sam 110:1)
14 Morig agelo mina, iria yorwok mina ama. Iris nanmin yams mine
Kughen ramher-ps kin ma tuksarha huve tuk narmame yamos mine In
ravah miragh ario.

Narpinien aikin kape narmam»s yams mine kasor tovhago has

2 1Yesu In yerpirig pik, ror pan, rhuve ma kitaws tuksatorig huves kin
naha nhagin yame kwosorig ta," tamo kitawo kisopsh nogkiarien
mina a mhavan isok. 2Nagkiarien yame agelo mina kimnhani-srav-pan

tuk riptaws mins,! in nafrakisien, kini narmams tukhavoh narpinien
tuk nasikien Loa mine napshyen narimnar yame Loa ramni. 3Ror pan,
tukma kitawo kasor nar apnapig ama ye nagkiarien huve yame ramni
swatuk yame Kughen raveh miragh stawas iran, to khapah nisaptayen
kin narpinien. Nivoh-miraghien e, Yesu Yermaru rimnskupan mini-
orhav, kini narmamae mins tiksin kimisorig, mishajoun staws kin, ma
in nofrakisien./ 4Kini Kughen ramripin nogkiarien a mamor nimtotien
mina, mine nar apsipis mina, mine norien pisin pisin yams mine kasor

h2:1 Rom 11:22 12:2 Wok 7:53 §2:3 Hib 10:28-29; 12:25

591 HIBRUS 2

narmamsa kisom kisakur, mivoh-si-pan nasaninien kimi naha yermama
yame rorkeikei ye Nanmin Kafan tuk norien wok, mamhajoun moa
nogkiarien a in nofrakisien.*

Yesu rimaus mivoh-si-shu In romhen kin yermama apnapig ama

5Pa rima agelo mina tuksarmaru ye tane vi yame tukripius, yame
yakamni e taktakun,! 6émeinai ye Nokwokwo kape Kughen yermams kirik
rimini-pan tuk Kughen mima,
“Narmama irio nar apnapig amp,
morig Ik, nakipah narukinien aris, rikim ramasik aris,
kini Ik nakamarha huve tuk narmams mifam.™
7 Nimivahsi-ohu ji yermama, agelo mins yerpirig rapita, moarig kape
nipig kwakwa amao.
Mivohsi-pa narmaruyen mine nehusyen mine nisiaiyen kimin.
8 Kini Ik mivoh-si-pan nehuayen kimin ms tukrarmaru ye narimnar
fam.’" (Sam 8:4-6)
Nogkiarien e yame ramni ms tukrarmaru ye narimnar fam, nipran e
mo nar kirik rikek yame in ripoh narmaruyen iran. Morig taktakun ai
khapsh nisomien me ramarmaru ye narimnar fam, 9maorig nar kirikiana
amo kitawo kasam. In e, Yesu, yame “Kughen rimivahsi-shu In, agelo
mina yerpirig rapita, kape nipig kwakwa,” morig taktakun ai, Kughen
“rivehsi-pan narmaruyen mine nehuayen mine nisiaiyen kimi Yesu”
meinai In rimiveh namhayen mimha tuk stawa. Awah, ye nihuvayen kape
Kughen, Yesu rimamhs tuk narmama m-fam ye tokrei tana.®
10Kughen rimnor narimnar fam; kini narimnar fam, kafan ama.? Kini
rhuva agkap ma In rimnor Yesu, yame rimnokupan mhotei swatuk tuk
nivoh-miraghien narmams, mamoarig namhayen ye nimhayen, ma tukrus
yemo atuatuk? kape nipik-ofuginien ji Kughen mina khapsaah tukhavah
nimraghien rerin.”
11Yesu e yame ramarahu karin narmams ms irio noma atuatuk kape
Kughen, mine narmams yame In ramarahu karin aria, irio min, rimria
kirikiana.® Ror pan, In ripsh naurisien tuk nokrenien kin oris mo piauni
mina mine nowini mina.* 12Mamni-pan tuk Kughen mima,
“Yo jakni-arhav-pan nhagim tuk piak mins mine nowinik mina.
Jakeni nipei mivohsi-hakts Ik ye nimri mirh.” (Sam 22:22)
13 Mamni min mimsa,

k 2:4 Mak 16:20 !2:5 Nomo Isrel rikiria rimnasik moa agelo mina kasarmaru ai taktakun
ye tanimtana. mru Dut 32:8. ™ 2:6 Gris ramni mo “Ik nakamarha huvs tuk ji yermama.”
n 2:8 Jen 1:26; Rev 20:4,6; 22:5 ° 2:9 Fil 2:8-9 ? 2:10 Rom 11:36 9 2:10 Hib 2:17;

4:15; 5:8-9 * 2:10 Luk 24:26; Rom 8:17; 2 Tes 2:14; 1 Pita 5:1; Hib 2:7 *2:11 Hib 13:12;
Efes 5:26 *2:11 Mat 28:10

“Jakni nofrakisien iram.” (Aes 8:17)
Kini mamni min mimsy,
“Yo e, kimawo kwajikove yams mine Kughen rimivahsi-pa aris kimi
Yo.” (Aes 8:18)
14 Kwajikove mino e yame Yesu ramni orio, irio narmams agkap -
niprairio mine nitawris aikin. Ror pan, Yesu tukramokeikei mus ye
tokrei tano, nipran mine nitawin romhen kin yermams, meinai yermama
agkap rirkun nimhoyen.” Kini nimhoyen kafan rimnoriah Setan yame
in ramehua ye kwonmhan kape nimhayen.” 15Narmama kamhagin kin
nimhayen, kini niginien kaporis ramarkis atorakin oris ye nipig m-fam,
romhen kin yame iris slef mins kape niginien.* Marig Yesu In rimamha
mo tukririsin aria. 16 Kitawo kharkun huve ma pah nien mo In rimaus ma
tukrasitu ye agelo mino, morig,*
“In rimaua mo tukrasitu irotaws e kwonoaraus kape Ebraham.”
(Aes 41:8-9)
17Yesu tukrokeikei mus nipran mine nitawin romhen kin yermams, ma
tukrus romhen kin piauni mine mine nowini mins ye narimnar fam,” mo
In rirkun nuayen hae pris kapstawe mamor wok kape Kughen, mimhs,
nitawin raiyu mamor swatuk kimi Kughen tuk nivehsi-tayen narpinien
kape tovhago has kape narmama. Ror pen, rikin rehus tuk staws, kini
kitawa kharkun nisatogtoyen iran.? 18 Meinai In min, In rimirahpikin
nipig auton ye nipig yame Setan rimivohsi-pon vohsi-pon kimin, kini
ye norien kirikians samoe min, nipig Setan ravohsi-pan vohsi-pan kimi
narmams» ai taktakun, kini Yesu rirkun nasituyen iroria.®

Yesu In yerpirig rapita Moses

3 1Piak mino mine nowinik mins. Kughen rimnokron® kwis kin

ostawo-m kimia ma tukhaven ye rao ye neai, marshu karin atawa
mo kafan narmams mina. Meinai Yesu ramasitu moaknakin iratawa,
rikimia tukramasik pik Yesu a, In aposol mine hae pris kape nhatatoyen
kapatawa. 2Kughen rimivoh-si hakts Yesu mo In tukror wok e, kini In
rimnor nakwai Kughen ye narimnar m-fam, romhen kin yame Moses
kupan rimnor nakwai Kughen ye kafan wok minos fam,

“In mamarha huvea tuk nime kape Kughen, in e narmams kape
Kughen.” (Nam 12:7)

3Iriu kwis kimiwor nokwai Kughen, moarig ratuatuk ms tukagnagin
Yesu rapita Moses, romhen kin yame kamagnagin yermama yame
ravhirokin nime rapita nims yame ravhirakin. 4Kini nims mino fam,

v 2:14 Jon 1:14 v 2:14 Jen 3:15; 1 Kor 15:54-57; 2 Tim 1:10; 1 Jon 3:8 " 2:15 2 Tim 1:7
x 2:16 Aes 41:8-9; Luk 3:8 ¥ 2:17 Fil 2:7; Hib 2:10; 4:15; 5:1,8-9 # 2:17 Hib 5:2
22:18 Hib 4:15 " 3:1 Rom 8:28

593 HIBRUS 3

narmama kamhavirakin. Marig Kughen rimnarshu-ps narimnar m-fam.
5Moses in yorwok kirik ye nokwai nimas kape Kughen, yame ramor
nokwan, mamarha huve tuk nime kafan- in e narmams kape Kughen
mina. Kini naroyen kape Moses in ramor nuhpikinien kin narimnar yame
Kughen tukripihajoun kwasig. 6 Kristo, In min rimnor nokwai Kughen.
Morig pah nien ma In yor wok ama kirik romhen kin Moses. In Tini, kini
In raveh nehuayen tuk narmaruyen ye kafan nima. Kini tukms kitawa
kasotgah, misarkut ma tuksarer timtim® tuk nar yame kitawa kwasarahu-
pon natarigien kapstawas iran, kini misagien tukun, kini nofrakisien ma
kitaws e, narmams kafan, kitawo kisomhen kin kafan nima.?

Taksarip tim tim amis mina ye nhatatoyen kapamioa

7Ror pen, pah kisori-pan nogkiarien yame Nanmin kape Kughen ramni
mimo,
“Taktakun ama, takasokeikei misatorig kin kafan nagkiarien,
8 mhapah nisorien kapamia kapas riskai pik,
romhen kin ripmis mina kimisor moknakin kupan, misasik nokwai
Kughen nipig kimnharap asigovin Kughen ye tipavsik.
9 Kughen ramni ma,
‘Tkin aikin a, ripmis mina kimisakeikei kimi Yo mhama tuksom-ru
kafak nasaninien,
nar apnapig irie kimisom nimtstien yams mine yimnor 10mivoh
newk foti.
Kini Yo jakor niemhaa kimi arie, mamni mima,
“Rikirie ramvaon isok tuk Yo nipig m-fam,
misapah swatuk kafak.”
11 Niemhaa rimnhai Yo, yimivoh kwasu mima,
“Iria e to khapah nhavenien a ikin yame jakvohsi-pan kimi
narmamsa ma tukhaven misapis ikin.” ’ ¢ (Sam 95:7-11)
12Pjak mina mine nowinik miny, takasorig omis tuk nar e. Sor ma
rikimia tukripsh nahasien mor amis nakamir ye kapamia nhatotayen
mhaukreikin-pon amis tuk Kughen yame Ramragh. 13Marig nipig m-fam,
tukmo nakhaveh kwonmhaan tukun, takasokeikei mhavohsi-hakto
narigien kapamis mina pah tovhags has tukripsh neikusyen iromis,
mamor kapamia kapas riskai, mamor min nakhapsh nisarigien nagkiarien
kape Kughen. 14Meinai tukma kitawa kisarer tim tim miseriaji-pan

¢ 3:6 Hib 3:14; 4:14; Rom 11:22 43:6 1 Kor 3:16; 1 Pita 2:5 ¢ 3:7-11 Ol Sam 95 ramavsao
kin kaha tu yams mine Moses rimikir-yerhav oris apa [jip. Kimnisara ye tipsusik, mhama
ta ma Kughen rimnapah aris, misarar, mhani hah Kughen. Kini Kughen rimivah-si-pan
narpinien kimi oris tukun, mims irio to khapsh nhavenien misars apa tans huve yame

In rimirpen ta mo kape nomo Isrel. Nakom stori iran ye Eks 17:1-7, Nam 14:1-30, mine
Nam 20:1-13.

infamien, mishatote ye Kughen romhen ams kin yame nipig kimishatoto
PO p9 ampa iran, in e ramhajoun-pan ma kitawa kisor wok kwis kitawa
Kristo. 15Ramhen kin yame kwoni ta kima,
“Taktakun amao, takasakeikei misatorig kin kafan nagkiarien,
mhapah nisorien kapamia kapas riskai pik
romhen kin ripmis mina kimisor, mhavoahsi-pon nimetairis kimi
Yo.”f (Sam 95:7-8)
16 ?Kini ni-pa mine kimisoarig pawk nagkiarien kape Kughen mhapsh
nisorien? Irio e Moses rimikir arhav ario apa Ijip.# 17?Ni-pa mins e
kimisor Kughen niemhaa rhai mivah newk foti? Irio e nomo kimisor
norien has, kini mhamir mhamhs apap ye tipovsik." 18 ?Kini ni-pa mins
e Kughen rimnoagkiar iraria, miveh kwasu ma iris to khapah nhavenien
ikin Kughen ravahsi-pan napisien kimi narmama ikin? In rimnagkiar ye
narmama yama mine kimisasik nokwan. 19Kini kitawos kisam mhamso iria
kimiseinein nivonien ikin kamapis ikin meinai kimnhapsh nishatatayen
iran.

Ikin kavoh nimraghien tuk Kughen ikin

4 1 Morig kitawa e, Kughen rimirpen ma kitaws tukharkun nhavenien
ikin kaveh nimraghien tuk Kughen ikin. Kini promes e, ramamir
hans, mamsohits tuk stawa. Ror pan, pah kitawa tukasorig staws, kini
mhagin, tama kitawa kirik ripah nivehyen nimraghien a. 2Meinai
kitawa kwasorig ta Novsaoyen Huve ma Kughen rimnor apnapeines ye
ikin kirik tuk nimraghien kapstawa, romhen kin yame kaha kapatawa
mino kwosorig ta.! Morig nogkiarien a ripsh nasituyen irorio meinai
irio kimisorig amoa, mhapsah nishatatayen iran. 3Meinai kitawa yama
mine kishatoto iran mharkun nhavenien ima, ikin kaveh nimraghien
tuk Kughen ikin. Marig ye nikarin kape narmamas yama mine khapah
nishatotoyen iran, Kughen ramni mima,
“Niemha rimnhai Yo, yimivoh kwasu mima,
‘Iria e to khapah nhavenien a ikin jakvehsi-pan napisien kimi
narmamo ikin.”” (Sam 95:7-11)
Kughen rimnor tokrei tans, ai minor apnapeina pawk ta ye kwonmhaan
kavoh nimraghien tukun ikin, marig rimini-ohu kaha tu mine ma tukhapsh
nhavenien aikin. 4Kitawa kharkun ma rimnor apnapeinos ta ye kwonmhan
kape napisien, meinai Nokwokwa kape Kughen ramogkiar ye Sabat mima,
“Kughen rimnor ta narimnar ai, kini ye nipig yame ror seven kin, In
rapis mipsh norien narimnar.” Jen 2:2)

f3:15 Ramoavsao min kin kaha tu yams mine Moses rimikir-yerhav aris apa Ijip.
83:16 Nam 14:1-35 " 3:17 Nam 14:29; 1 Kor 10:1-13 i 4:2 In ikin e, ramavsao kin kaha
mina irio Moses kimiseriwak apa ye tipausik.

5Moarig Nokwokwa kape Kughen ramni min nagkiarien pisin kirik

mimo,
“Irio e to khapsah nhavenien a ikin yame jakvahsi-pon kimi narmama
mo tukhaven misapis ikin.” (Sam 95:11)
6Ror pan, ikin kaveh nimraghien tuk Kughen ikin a, in ramomir
hana moe narmame tukhaven ikin. Marig narmams kupan tiksin yama
mine kimisarig Novsaoyen Huve, kimisapkerhav ye kwonmhaan
kavoh nimraghien ikin, meinai kimisasik nokwai Kughen. 7Kini ror tu
kwanmopin, Kughen rimnarsahu-pan nipig kirik min tuk nivenien ikin
kaveh nimraghien tukun ikin. Nipig ai, in e taktokun. Kughen rimini ta
ye nokwoakwa kape King Deved nogkiarien e yamo yakwaorai ta mims,
“Taktakun amao, takasokeikei misatorig kin kafan nagkiarien,
mhapah nisorien kapamia kapas riskai pik.” (Sam 95:7-8)
8Rikimis tukrasik-ru kwon e Josua kupan. To Josua ripivahsi-psn

napisien kimi aris ye nipig in rimikir aris mhaven Kenan, Kughen to
ripipsah nini-pan-minien mo tukrarshu nipig kirik kape nivenien ikin
kavoh nimraghien tukun ikin. 9Kini ror mokneikin, In rimini nipig pisin
kirik min, nipig a ramomir hans tuk kafan narmams mina moa tukhaven
mhavoh nimraghien. Ye norien kirikiane ame min, Kughen rimnapis ye
kafan wok mina kupan, ye Sabat. 10 Meinai yermama yame ramveon ima
mo tukriveh nimraghien e, in tukrapis ye kafan wok romhen kin yame
Kughen rimnapis ye kafan wok kupan.*

11 Tuk nar ai, kitaws tuksarkut pik mhams tukhaven ime mhavah
nimraghien e. Ripoh nihuvoyen mo kitaws kirik tukroari-pen norien kape
namo kupan yamo mine kimisasik nokwai Kughen mamhamir. 12 Meinai
nogkiarien kape Kughen,! in ramragh mamor wok.™ In romhen kin nao
yame resra ye nikarin mir.” In rirkun naripraiyen mor apu natarigien
mina mine rikin pisin pisin ye narmamso, romhen kin yame nao
ramhoprai nikakri jir mamor apu ikin rirpin ikin mine nunu. In rirkun
nakirien natorigien mins mine riki yermamo mina.° 13 Kughen ramam
narimnar fam ye tokrei tane romhen kin yame kimnorai kwaskwah
kopakir kin, kamam fam. Kini kitawa tukasokeikei mhani-orhav fam
agkap narimnar yama mine kimisor kimi Kughen.?

Yesu In rimaus hae pris yame rhuvo rapita, meinai nar
apnapig mo In Kughen, marig rimaus ye tokrei tana

14Ror pon, pah kitaws tukharaptorakin tim tim nhatotayen kapatawo
yame kitaws kamhani-srhav, meinai kitaws kharkun ma kapatawas aikin

J 4:8 Stori e ramamir ye Dut 31:7; Jos 22:4. ¥ 4:10 Jen 2:2; Hib 4:4 !4:12 1 Pita 1:23;
Aes 49:2; Rev 19:13-15; Jon 12:48 ™ 4:12 Aes 55:11; Jer 23:29 " 4:12 Efes 6:17
°4:121 Kor 4:5 P 4:13 Rev 2:23

hae pris yame In rhuva pik. In e, Yesu, Ji Kughen, yame ruaven ta apa
ye rao ye neai.? 15Meinai kapstaws hae pris, In pris kirik yame rirkun
huva rikitawo, mirkun ma kitaws khapah nisamhenien. In rirkun mokne
meinai narimnar fam yame kamharap asigavin staws ye nimraghien
kapatawa kwoanharap asigovin ta In ye kafan nimraghien. Marig nar
kirikiana ama e, In rimipah norien tovhags has. 16 Tuk nar ai, pah kitawa
tuksatgah tuk nivenien ipaks tuk jea kape King e yame ramauta-pa kin
kafan nihuvayen kimi stawa. Kini ikin aikin a, In rikin tukrehus tuk
stawa, kini mivahsi-ps nihuvayen kimi staws yerkin agien, ye nipig
auton mina.”
1Kitawo kharkun ma nipig m-fam Kughen ramripen yermama
kirik ye narmama mivahsi-hakts in ma tukrus hae pris, mo in
swatuk kape narmamsa tuk nivonien tuk Kughen. In ravahsi-pan atua
kin narimnar kapstaws kimi Kughen, kini in mavi nits tuk kapstawa
norien has minoa.® 2Kini hae pris in min in yermams romhen kin
stawo, in ramor rimar ama tuk narmamo,® nar apnapig irio kiseinein
agkap nar yame ratuatuk, misapta kin swatuk. In ramor rimar tuk
orio meinai in min ripeh nomhenien, 3mamor tovhags has.* Kini
mamakeikei mivi nita tuk tovhagoe has kafan mine kape narmama.”
4Kini kwon kirik to ripah nivohsi-hakto-atukien in ma in hae pris.
Nikam. Kughen tukramokeikei mokran kin kafan kirik yermamo ma
tukror wok e, romhen amo kin yame rimnokran kin Eron kupan ma
in pris kirik. 5Ror pon, Kristo rimipah nivohsi-hakts-atukien In ma
In hae pris. Marig Kughen rimirpen In, kini mini-pon tukun mimsa,
“Ik narik.
Taktakun ai yakwaue rimim atuatuk.” (Sam 2:7)
6 Kini Nokwakwa kape Kughen rimni min mimo,
“Ik pris kirik nakemhen kin Melkisedek kupan,
Kini Ik takamor wok kape pris kape rerin.” (Sam 110:4)
7Ye nimraghien kape Yesu ye tokrei tana e, In rimnamshuak kimi
Kughen, mamasak apomh, nehe nimrin rimnaiyu kini mamaiyoh
kin nasituyen kimi Kughen yame rirkun niveh-miraghien In ye
nimhayen. Kini ramsiai Kughen, marar mamor noekwan.* Tuk nar ai,
Kughen rimnorig In.* 8 Nar apnapig mo Kristo in Ji Kughen, morig
rimnoarig nomhoyen. Nomhayen yame In rimnarig rimnhajoun in
kin norien nokwai Kughen,” 9kini rimaus yemo atuatuk, kini mor
swatuk kape niveh-miraghien kafan narmama yama mine kasor
nakwan. Mampik huve aria kape rerin. 10Kini Kughen rimivohsi-

14:14 Hib 7:25 * 4:16 Eks 25:18-22; Lev 16:2,14,15; Hib 9:5 *5:1 Hib 2:17; 7:27;

pen nhag e kimin mima In hae pris romhen kin kwon a Melkisedek
kupan.*

Takhapsh nhamirien

11 Kimawa yakhavoh nagkiarien rehus mo jakhani-pre tuk oamis, mhama
Yesu In hae pris romhen kin Melkisedek kupan. Marig routen pik tuk
nhopraiyen nagkiarien m-fam tuk samis, meinai kimis naksarpah pik tuk
narigien nar kirik mharkun. 12Kimis nimishatats tu pik, kini rhuve ma
kimis takpihaus ta namhajoun mina kape nagkiarien kape Kughen. Marig
nikam, kimis naksapah. Kini taktakun ai, tukamokeikei kamhajoun min
amip, ririkakun min ye nuknei nagkiarien mins kape Kughen. Nofrakisien
e, kimia nakwasehus ta ma takson naviginien skai, moarig naksamhen
amo tuk namahyen.® 13 Marig narmams yama mine kasomaah hano, irie
kwajikove amtomts mina - khapsh nhavas-huvayen nirkunien tuk swatuk
yame ratuatuk. 14 Marig naviginien skai ne narmame yamos mine kaparia
nirkunien ruamrus ta, mamhawhai-pan natarigien kapario moa tukharkun
yame rahas mine yame rhuve kini masor yame rhuve? in oms in oma.

6 1Ror moknei, rhuve ma kitaws tukasakeikei misarkut pah rikitawa

rimrua; poh khapah nharerig-panien tuk nuknei® nhajounien
kape Nogkiarien Huve kape Yesu Kristo yame kwasarig ta. To khapsah
nhavirakin-amayen nuknei nims nipig m-fam. In e, tukhapsh nhani-
amayen mo narmamso tukasakeikei misapah swatuk yame ramkir-pan
ario ye nimhoyen,? mamhani nofrakisien ye Kughen. 2Kini pah khapsh
nishajounien nar kirikians amoa romhen kin baptaes, us norien kape
narsahu-panien kwermi jir ye kapan kaps yermama mahuak tukun, ua
nipig yame narmams tukhamragh min ye nimhayen kapario, ua nipig
yame Kughen tukrivehsi-pan narpinien rerin kimi narmama. 3 Nikam.
Poh Kughen tukrasitu irstawa mor stawe kharkun fam.

4-6 Morig narmamso tiksin kwanhaus ta ye nikhakien,® mwason asigavin
ta noviginien yame ramsi-pan ye rao ye neai,” minhavoh ta Nanmin kape
Kughen yerkiria® mine nihuvoyen ye Nogkiarien kape Kughen," mwosom
ta nasaninien kape narmaruyen kape Kughen yame tukripius, mokneikin,
mhamir misopah. Kini swatuk rirkak tuk oris tuk nararien ye narigien
kapaorio tuk nirerig-payen tuk Kughen.! Meinai irio kwosari-pon swatuk
kirikians kape narmams yamo mine kimisasik-pan Ji Kughen ye nai
kamarkwao kin, misarh iakei iran ye nimri mirh.

7Nimoptans yame ravahs-huve nahig yame ramip nipig m-fam, mamor
naviginien ramor kwonkwan, nimoptana a raveh miragh narmams yama

25:10 Sam 110:4; Hib 5:6 25:12 1 Pita 2:2 " 5:14 Rom 16:19 ¢ 6:1 Hib 5:12

mine kasasim aikin a. Kini Kughen ravehsi-pan nivhuayen iran. 8 Marig
nimoptana yame nar huva kirik rikek iran, mamor ama kapir-iapir mine
monvhirik has mino, nimoptans a ripsh nihuvayen tuk nar kirik. Kughen
ravahsi-pon nahasien iran, kini tuk Nipig Kwasig, tukrivaan aru.

9Eh, kimio yame yaksorkeikei pik amia. Nar apnapig mo yaksagkiar
moknakin kimi amis, marig yakharkun huve ma kimis nakhapsh
nisomhenien kin nimoptans has a. Yakharkun huve ma kimia
nakamhavoh narimnar mins e yame rhuva rapita, yame Kughen ravahsi-
pre kimi omis meinai In rimivoh miragh amis. 10Kughen tukripsh
narukinien wok yams mine nimnasor, meinai Kughen, kafan norien
ratuatuk amo nipig m-fam. Kini In tukripsh norien nar apnapig ye norien
huva kape norkeikeiyen yame nimisor kimin, masor ai taktakun, nipig
naksasitu ye kafan narmams mina./ 11 Yaksorkeikei mo kimis m-fam
takharpin ye norkeikeiyen yame nakasor mamhaven infamien rikok, ma
takhavoh nar yame naksorshu-pon tim tim notorigien kapamio iran.*
12Yakhapsh nisorkeikeiyen ma kimio taksarpah, marig yaksorkeikei
mo takhavoh norien! kape narmamos yamo mine kimisaiyu kupan. Irio
kimishatoto tim tim ye Kughen kini masor natarigien kapario rapomh.™
Masor moknakin, taktakun ai, irie kwonhaveah ta narimnar yame mine
Kughen rimirpen ta mo kaporia.™

Promes yame Kughen ramni ramamir rerin

13 Nipig Kughen rimini-pan promes tuk Ebraham, nhag kirik min rikok
yame tukriveh kwasu iran, meinai nhagin Kughen In yerpirig pik rapita
nhag mins fam. Ror pan rimivoh atuk ams kwasu ye nhagin mima,

14 “Yo jakvohsi-pre kafak nivhuayen kimik, rehus.

Yo jakor kafam kwonoaraus tukripsaah.” (Jen 22:17)
15Meinai Ebraham, kafan natorigien rapomh, in rimiwhin miven meriaji
nipig rimivoh narimnar yama mine Kughen rimirpen ta ma tukrivahsi-
pon kimin.°

16 Nipig yermamo raveh kwasu ye nhag yemehuos kirik kafan, kini
kwasu a ramarkis kafan nagkiarien ripam. Kini narmamso tukasokeikei
mamhani nafrakisien ye kafan nagkiarien. To khapsh nisotgoh-minien
tukun.? 17Ye swatuk kirikiana amo min, Kughen rimivoh atuk kwasu ye
nhagin? meinai In rorkeikei moa tukror narmams yams mine tukhaveh
narimnar yame In rimirpen aria ma tukharkun huve me kafan natorigien
tukripah nukreikinien tuk nipig kirik.” 18 Kughen raveh kwasu makna
mo tukrivohsi-hakte natorigien kapatawos, yamo mine kimisaiyu atgin

16:10 Mat 10:40,42 ¥ 6:11 Hib 3:6 '6:12 Hib 13:7 ™ 6:12 Jem 1:3; Rev 13:10; 14:12

In. Kini pah kitaws tukharapterskin tim tim norien a yame Kughen
rimivohsi-pa ta kimi atawa, ma kitawa tuksatigte ye promes mina kafan.
Nipig tukmo Kughen rimirpen nar kirik ma tukror, miveh kwasu tukun,
to ripah min nukreikinien tuk nipig kirik, meinai,

“Kughen to ripsh neikuayen nipig kirik.” (Nam 23:19)

19Kitawo kwasarahu-pan tim tim kapatawos natarigien ms tukhavah
narimnar mina a, ror makneikin ma in romhen kin angka kirik yame
ravi tim tim kapatawa nimraghien,® moa nar kirik tukripsh nasus-asuayen
kin mivi ta stawa. Roamhon amo mo angka e ramomir hans apa Ikin
Ramorhaka Ikin, apa ye rao ye neai, ikin neipan ramoker aswasig ikin.*
20Tkin a, Yesu rimavean atue kin kapatawas ikin, moa tukrahite ye swatuk
kapatawa." In ruaus ta romhen kin hae pris,” romhen amo kin pris e
Melkisedek” kupan. Kini In raveh wok e kape rerin.

Melkisedek, king kape natuatukien, mine namarinuyen,
mine hae pris yame ramor wok kape Kughen

1Kwon e, Melkisedek, in king kape Salem, kini in pris kupan
kape Kughen yame in Yerpirig pik.* Kupan, Ebraham rimaven

mamarowagin irie king mina, kini mapita aris, kini mirerig mus.
Melkisedek in rimaven mom Ebraham ye swatuk, kini in mamshuak
mamaiyoh Kughen ma tukrivahsi-pan nihuvayen kimi Ebraham. 2Kini
Ebraham rimivohsi-ta taet ye kafan narimnar mivah-si-pan kimi
Melkisedek. Melkisedek e, nhagin, nipran e “King kape Natuatukien.”
Kini nhag kirik min e, kamokran kin kima, King kape Salem, nipran e
ramni mima, “King kape namarinuyen.” 3 Nokwakwa kape Kughen ripsh
navsaoyen kin rimni mine nisini mine kwonaraus kafan. Kini mipah
niniyen nipig yame rimnarha iran, mine nipig yame rimamhs iran.
Romhen amo kin yame in rimipsh nimhayen, in mamor hans wok kape
pris. Ror pon, in romhen kin Ji Kughen yame in pris kape rerin.”

4Rikim tukramuh-ru Melkisedek in yemehus kirik. Nar apnapig ma
riptawa e Ebraham in yemehus, moarig in ramsiai pik Melkisedek mivoh-
si-pan kafan nar huve mina kimin romhen kin taet.? 5Kitawa kharkun
mo ye newk mina fam, noma Isrel irio kasakeikei mhavahsi-pan kaporia
taet kimi kwanaraus kape Livae, iria e pris mina, rori-pan ama yame
loa ramni. Nar apnapig mo pris ming, iria min kwanaraus mina kape
Ebraham, marig namo imaris ikin irio kasokeikei mamhavahsi-pan taet
kimi oria. 6 Morig Melkisedek e, pah nien mo in kwanaraus kirik kape
Livae. Marig in ravoh taet mins kape Ebraham. Kini in mivah-si-pan

$6:19 Fil 3:12 t6:19 Lev 16:2; Hib 9:2,3,7 " 6:20 Hib 4:14 v 6:20 Hib 2:17

nihuvoyen kimi Ebraham?® e yame Kughen rimirpen. 7Ratuatuk agkop mo
yermamae 9mo yame in yerpirig tukrivahsi-pan nihuvoyen kimi yermama
yame in ye tana. Melkisedek ravahsi-pan nihuvoyen kimi Ebraham,
ramhajoun pan ma in yerpirig, kini Ebraham in ye tans. 8Kini pris yama
mine kamhavah taet, iris narmams ama yamos mine tukpihamha. Marig
Melkisedek e, in ravoh taet, kamni kimo in ramragh rerin.? 9Livae mine
kafan kwanaraus, irio e kamhavah taet kape noma Isrel, moarig kirkun
niniyen mo nipig riprio Ebraham rimivahsi-pan taet kimi Melkisedek,
kafan min kwonaraus, iris min kimnhavahsi-pan taet a iris min, 1 meinai
ye nipig Ebraham rimivahsi-pon taet kimi Melkisedek, kini ai Livae risi-
pon ye kwoanaraus kape ripni Ebraham.

Kristo in romhen kin Melkisedek

11 Nar apnapig Loa kape Moses ramni ma pris mina tukhasi-pan ye
kwanaraus kape Livae, morig pris mina a kiseinein norien ms narmama
kisatuatuk ye nimri Kughen.® Ror pan, pris min kirik tukramakeikei mus,
yame pah nien ma in kwanaraus kape Eron mine Livae, marig in pris
romhen kin pris a Melkisedek. 12 Tukma nipig kima tukukreikin norien
kape nirpenien pris, tukamokeikei kukreikin min loa. 13 Tukamokeikei
kor maknaikin meinai kitawo kasogkiar ye Yermaru kapstaws yame risi-
pon ye kwoanaraus yame ripah norien wok kape pris yamoa mine khavaan
oru nar miragh mina ye tebol ye nokwai Nima Ehus kape Kughen.
14Kitawa kwoanharkun ta mos Yesu Yermaru kapataws in rimasi-pan ye
kwanaraus kape Juda,? kini nipig Loa kape Moses ramagkiar kin wok
kape pris mino, pa rims ramoagkiar ye kwonoaroaus kape Juda. 15Morig
rhuve ama, meinai kitawa kharkun mao pris kirik ruaus ta, yame in
romhen kin pris a Melkisedek. 16In rimaus pris, marig pah nien mos Loa
ramni ma kwanaraus kafan irie pris mina. In ramor wok kape pris ye nar
kirik yame rasanin rapita Loa, in e, nasaninien kape nimraghien kafan
yame infamien rikak.¢ 17Nokwokwao kape Kughen ramni mims,

“Tk takamor wok kape pris kape rerin.
Ik pris kirik romhen kin Melkisedek kupan.” (Sam 110:4)

18 Kimnopoah loa kupan, meinai kafan nasaninien rikak, in ripah
nasituyen ye nar kirik.f 19Meinai loa a reinein norien yermams kirik
mo in ratuatuk ye nimri Kughen.® Kini taktakun ai, norien pisin min
kirik yame rhuve rapita, in raveh tamhekin, ma kitawa tuksarahu-pan
kapatawa natorigien iran. Kini in swatuk kapatawa tuk nivenien ipake
tuk Kughen.”

20 Kughen rimirpen ma Kristo tukror wok kape pris kape rerin, kini
mivoh kwasu ma kafan nagkiarien tukripam. Marig nipig rimirpen pris
mina tiksin, in ripah nivehyen kwasu. 21 Marig Kughen rimivoh ama
kwasu nipig In rimirpen Yesu mo In pris. Nokwokwa kape Kughen ramni
mimo,

“Yermaru ravoh kwoasu kirik,
kini to kipah nukreikinien narigien kafan. Kini mims,
‘Tk takamor wok kape pris kape rerin.”” (Sam 110:4)

22 Nogkiarien e ramhajoun pan moe promes yame Kughen rimnor
iratawo, yame Yesu rimnor rua mor nafrakisien kin, in rhuve pik mapita
promes akwas yame Kughen rimini.!

23 Kupan, pris mina irio khapsaah. Marig kirikiana tukramor wok mor
wok mipimha. Kirik raveh tamhekin, mor wok mamvaen, mimha. Irio
khapsh nisorien wok kape rerin. 24 Marig Yesu, In tukror wok kape pris
kape rerin, meinai In ramars rerin. 25Ror pan, In rirkun niveh-miraghien
staws yamo mine kamharpin kitawsa min mhams tukhaven tuk Kughen,
meinai In ramragh rerin, mamogkiar atus kin kapstaws kimi Kughen./

26 Ror pan, In ruaus hae pris* yame In romhen tuk nasituyen irstawa.
In ramarhaks, matuatuk huva. In ripsh norien norien has. In ror pisin
agkap ye narmamsa, meinai irio kasor norien hah. Kini In rapita aria
yama mine kisara apa ye rao ye neai. 27In ror pisin ye hae pris mina
tiksin. Nipig m-fam, irio tukasokeikei misokupan mhavi nits tuk tovhags
has yame irio atuk kimisor,' kwasig ikin, kipihavi nito tuk tovhago has
kape narmams mina tiksin.™ Marig nipig Yesu rimneighan kin ma tukor
sakrefaes ye kafan nimraghien,” mikirikians amao,° in romhen makwakw.
28[,0a in raveahsi-hakts pris yamoe mine khapsh nisomhenien.? Marig
kwasu kape Kughen, yame rimikwasig kin loa, in mivahsi-hakta Tini e?
yame rhuve momhen” tuk norien wok e kape rerin.

Yesu in hae pris in rhuve rapita narmams yamos
mine kimisor wok kape hae pris kupan

1 Nuknei nogkiarien yame yakamhani in e:* Kapatawas kirik aikin
hae pris yame ror mokna. In rinskwots ta ye kwermi Kughen
Yermaru matuk apa ye rao ye neai. 2In mamor wok apa Ikin ramarhakes
Tkin ye rao ye neai. In e Nimo Tapolen ofrah’ yame Kughen rimivi, psh

nien mo yame yermams rimivi.”

3Kimivohsi-hakto fam hae pris mina kupan kime tukhavahsi-pan

narimnar kimi Kughen mhavi nita. Ye swatuk kirikians amoa min,
kapatawa e hae pris, In min tukramokeikei mivah-si-pan sakrefaes kimi
Kughen.” 4Nipig rimnamars ye tokrei tana, to khapsh nhaniyen ma In
pris, meinai loa ramripen kwonoaraus pisin kirik ma iris pris mins, kini
irio kasor wok kape pris. 5Nimo Tapolen yama mine pris mins kasor
wok ikin ye tokrei tans in nanmi nar¥ yame ramsigovin nima apa ye rao
ye neai. Ror pan, nipig Kughen rimini-pan tuk Moses ma tukrivi Nimo
Tapolen, in rimnor kwirig kimin mims,

“Takamokeikei mamam huve mo takor narimnar mins e ratuatuk

mombhen ye kafak mak yame yimnor mamhajoun ik kin apa fakto

ye tukwas.” (Eks 25:40)

6 Morig taktokun ai, Yesu In hae pris kapstawa, In riveh kafan wok yame
rhuva rapita wok kape pris kupan mina. Kini ye norien kirikiana amo min,
Yesu In swatuk kape promes vi e, In rhuve mapita promes akwas mina.
Meinai promes vi e, in ramarer hakts ye nagkiarien yama mine khahuve pik.*

7Meinai to kipipah nom-ponien nar has kirik ye promes akwas,” to
promes vi ripipah nivehyen tamhekin. 8 Marig Kughen rimnom nahasien
kape narmamsa kini mini mima,
“Nipig aikin tukripius,

yame Yo jakor promes vi kape kwoanaraus kape Isrel mine
kwonaraus kape Juda.

9 Promes e tukror pisin ye promes akwas yame Yo yimnor kimi riprio
mina kupan, ye nipig e yame Yo yimivoh kwermirio mikir-yerhav
oria khatorhav apa Ijip.

Yo jakor promes vi, meinai irio kimnhapsh nharapterskinien
promes yame yimnor kimi aris kupan, kini ror pan
yimukreikin-pan nimeitak kimi aris.

10 Kini Yo, Yermaru, yakamni-orhav mima, ye nipig yame tukripiua,

Yo jakor promes vi kirik kimi kwanaraus kape Isrel.

Jakvoh-sipan kafak loa mina ye kaporia kapa,

kini mirai-pan yerkiris,

Kini Yo jakus romhen kin Kughen atuatuk kaparis,
kini irie tukhaus kafak atuatuk narmams.

11 Kini to khapsh nishajounien aris mina,

mamhani-pan tuk arie mins mhams, ‘Kughen ror moknei,’

meinai iris m-fam tukharkun Yo,

ririkakun ye narmamse apnapig mins miven meriaji-pan narmamsa
yamo mine kamhavoh nhag ehua mina.

12 Meinai rikik rehus tuk aris tuk kapsris norien yams mine ripsh
natuatukien.
Yo jakvohsi-ta norien has mins kaparis,
Kini rikik tukripsh nasik-minien norien has mins kaparia.”
(Jer 31:31-34)
13Nipig Kughen ramni promes e, mo in promes vi, nipran e ma
promes kupan, rinekwas minaha. Kini nar yame ruaus minakwas, ripsh
namhenien, pah nien ma tuk tu rikak.

Ikin ramoarhaks ikin ye tokrei tans mine ikin
ramoarhaks ikin ye rao ye neai

9 1Kini nipig promes yame Kughen rimnskupan mor rimnamara,

narmams» tukasokeikei misari-pan swatuk atuatuk kape nshuakien.
Kini Nima Tapolen, in kape tokrei tans e. 2Noma kupan kimnhavi Nima
Tapolen a,* misor nokwan kirik apa ima atuatuk, kimnhapir nokwan
kiraru. Kwonmhaan kupan, kamni kimo Ikin Ramoarhake ikin.* Ye
kwonmhaan a, kimisorohu-pon nar kamhaukrai hakto laet iran,” mine
tebol kirik yame kamatu-haktoa-pan min bred rhaks iran.c 3 Kimivi-
aswasig neipan ye kwonmhaan yame ramkwasig. Kini kwonmhaan a
kamni kims Ikin Ramarhaks Agkap Ikin.? 41kin a, nar kirik aikin kimnor
kin gol, yame kamatu-pan nimar nai pien-pien iran, kivaan. Kini ikin a,
Bokis kape Promes ramkwoats ikin. Bokis a, kimnor apa ima kin nai; kini
irua kimnor kin gol. Kini ye nokwai Bokis a, botel kirik aikin kimnor kin
gol, kimnhargin-pan kwonmop bred nhagin e “mana” iran, mine kaskin
kape Eron, yame kupan Kughen rimnor ropirpir min.¢ Kini kapier mir
kiraru aikin, yamo mir kwoautaute, yame kimirai-pon natuakemien ten
iroriu. 5Kini yerpirig ye kapon kovhao Bokis a, nanmi jerubim¢ kiraru
aikin yamo mir kawor nimtatien ye nikhakien kape Kughen. Tomarmariu
rhorukin kapan koavhao bokis a, ikin hae pris ramoatog-pan nits ma
tukririsin tovhags has yams mine narmams kimisor.? Marig to yakpoh
nhopraiyen niprai narimnar mins a.

6 Nipig pris mina kimisotu huve fam narimnar mins a, kharkun
nivonien ims ye kwonmhaan yame ramskupan, masor wok kape
nohuakien;! 7marig hae pris, in ams rirkun nivenien ime Ikin Ramarhaks
Agkap ikin. Ye newk kirikians, in rirkun nivonien ye nipig kirikianos
amo.* Kini nipig tukmos ramvon, in tukramokeikei mivoh nito, mirisin

2 9:2 Eks 25:8,9 29:2 Eks 26:33,34 " 9:2 Eks 25:31-40; Jon 8:12; Rev 1:20

£ 9:5 Jerubim in agelo kirik kape Kughen ramhen kin nar miragh yame ramive. Am-

kafan tovhago has! mine tovhago has yame narmamo mino tiksin
kimisor™ mhapsh nharkunien mo kimisor tovhage hah. 8 Ramor narimnar
mina a, Nanmin kape Kughen ramhajoun ma nipig Nima Tapolen kupan
rimnamoarer, swatuk™ rikok tuk staws tuk nivenien Aikin Ramoarhako
Tkin. 9In romhen ama kin nimtoatien kirik® yame ramhajoun-ps nipig
yame kisars iran ai taktokun mine. Narimnar yama mine pris mina
kamhavah-si-pan kimi Kughen, masor sakrefaes kin kimin,? khapsah
nisomhenien tuk narshu-atuatukien narigien kape narmame yamos mine
kamhaus ye nahuakien. 10 Meinai nahuakien akwas kupan, in ramhajoun
amo norien ye nikarin kape naviginien,? mine ninimien,” mine naravyen.®
Narimnar mina a, irio kape niprai jir amo. Kini Kughen rimnarahu-pan
natuakemien mino a rars meriaji-pan amo nipig yame In rimini promes vi
kirik yame rhuvae rapita.

Nitaw Yesu in sakrefaes kirik yame rhuve mapita

11 Marig taktakun ai, Kristo ruaus ta. Kini in hae pris yame rimipik
narimnar huve mina, muaua.” Kini In ruaven ime Nima kirik yame
rhuve mamhen min, mapita yame apa kupan.” Nims a, pah nien mo nar
kirik yame narmama kasor, kini pah nien mo nar kirik kape tokrei tana
yame Kughen rimnor. 12 Nipig Kristo rimaven ime Ikin Ramoarhaks Ikin,
pa rimo rimavan ye newk mina fam, romhen kin yame hae pris kupan
mina kimisor. Marig rimaven mikirikiane amoa, neamhen. Meinai In ripah
nivehyen nitaw noni mine nitaw kwaji kau miven ims ma tukrivohsita
narpinien kape tavhagoe has. Nikam. In rimiveh atuk ama nitawin, miven
imp, kini In ama rimiveh nimritawa, mivoh nimri nimraghien rerin
kapatawa.” 13 Ye norien kape promes kupan, kimisatog-pon nitaw nani
mine kao, ue nimrawk ye kau yame kimivaan oru ye tebol, kamatag-pan
ye kwon kirik yame romkimik ye nimri Kughen ma tukror nimtatien ma
nimraghien kafan ruaus minhawon, neamkimikien rikok iran. 14 Marig
nitaw Yesu” in raveh nasaninien ehus rapita narimnar mins e* meinai
Kristo In rimnor atuk sakrefaes iran, ye nasaninien kape Nanmin
Rhake” yame ramara rerin. In sakrefaes kirik yame ratuatuk agkap,
nahasien kirik rikak iran. Ror pan, nitawin rivoh nasaninien romhen tuk
naspir-tayen rikitawo tuk norien yamos mine khakir-pan narmams tuk
nimhayen. Rimnor moknakin mo kitawo? tuksstgah ama tuk nohuakien
kimi Kughen yame ramragh.®

19:7 Lev 16:3,11,14; Hib 5:3 ™ 9:7 Lev 16:15 ™ 9:8 Luk 23:45; Jon 14:6; Hib 10:19-20

v 9:14 1 Pita 1:2,18-19 *9:14 Hib 10:4 Y 9:14 Ye kopi akwas tiksin kape Niutesteman,
nogkiarien e “Rhaka” rikak iran. *9:14 Ye kopi akwas tiksin kape Niutesteman, ramni
“kimia.” ?29:14 Taet 2:14

The New Testament in Nivhaar of Vanuatu; web version, 2014, Wycliffe Bible Translators, Inc.



605 HIBRUS 9

15Tuk narimnar yame Yesu rimnor, In swatuk tuk narmams tuk
nivohyen promes vi.? Kughen ramokroan kin narmams kafan, kini mirpen-
pon tuk aris ma narimnar huve minas e, kaparia. Kini narimnar mina
e, to khapah nharkakien tuk nipig kirik.c Tuksars rerin. Irio tukhaveoh
narimnar mina a meinai nimhayen kape Kristo in rimnarpin ta tovhaga
has kape narmamo yamo mine kisasik loa kape promes kupan.
16 To Yesu ripipsh nimhayen mokna, to kafan narmams mina kipihapsh
nhavshyen narimnar huve yams mine In rimirpen mos kaparis. Meinai
tukma tato kirik rirpen moe tukmso rimha, kafan naute tukriven tuk tini, tate
tukramokeikei mimho mokupan, kini ai promes kafan tukrus mor nafrakisien
kin. 17Marig tukma tate ramragh hang, tini to ripsh nivehyen naute kafan.
Tukror ama nafrakisien kin ye nipig yame tukrimha iran. 18 Tuk narimnar
ming e, ye nikarin kape promes kupan yame Kughen rimini, nitaw nar
miragh kirik tukramokeikei maiyu rhajoun me nar miragh kirik rimamha, ror
nimtotien mo promes ramara. 1°Ror mokneikin ma, nipig Moses in rimini-
orhav ta nagkiarien mins fam kape loa kimi narmams, kini kwasig ikin, in
rimivah tiki sipsip kimnor rowhao, mine kwermi nai e kamni kims “hisop”
meires-pan ye nitaw kwaji kao mine nitaw nani mine nu, kini matog-pan nito
ye nokwokwa kape Loa mine narmams mine.? 20Kini mini-pan tuk srio mimsa,
“In e nitaw nar miragh kirik yame rimamhs tuk norien promes kape
Kughen ruaus minor nafrakisien kin. Kini kimis takasokeikei
mhasiai In, masor nokwan.” (Eks 24:8)
21Ye norien kirikians ame min, Moses rimnatag-pan nito ye Nima
Tapolen mine narimnar fam yame kavah tuk nahuakien. 22Loa ramni
mo pris tukramokeikei mamor-pon nite ye narimnar khapsaah, ipaka
narimnar fam, ror nimtstien mo iris kwanhaus mishawon. Kini tukms
nito ripah naiyuyen iran, Kughen to ripsh naspirien tovhage has.®

Nitaw Yesu ramarpin tovhago has

23Ror pen, nipig kimnor sakrefaes, nits rimnaiyu mor narimnar mins a
kishawon. Morig Nimo Tapolen mine narimnar kafan aikin; irio nanmi nar
oMo yame ramor ama nimtatien ye narimnar yame ramamir ye rao ye neai.
Morig niprai nar, in apa ye rao ye neai, kini nitaw nar kirik yame rhuvae rapita
tukramokeikei maiyu mor rhawan. 24Yesu ripsh nivenien ime Ikin Ramrhaka
dgkap Tkin kape tokrei tans e, yame narmams amso kimisor. Nima a, in
nanmi nar amo kape Ikin Ramorhaks Agkap Ikin ofrakis apa ye rao ye neai.
Marig Yesu rimaven ye rao ye neai, kini taktakun ai, In mamoagkiar atus kin
kapataws kimi Kughen ye nimrin.# 25Kini nipig Yesu rimnor atuk sakrefaes
ye kafan nimraghien, kafan norien ror pisin ye hae pris mins kupan. Ye

»9:15 Luk 22:20 ©9:15 Hib 10:34 99:19 Eks 24:6-8 ©9:22 Lev 17:11 f9:23 Hib 8:5
89:24 1 Jon 2:1; Rom 8:34

The New Testament in Nivhaar of Vanuatu; web version, 2014, Wycliffe Bible Translators, Inc.



HIBRUS 9, 10 606

promes kupan, hae pris tukramokeikei mivon ime Ikin Ramorhaks Hgkap Ikin,
mivi nitaw nar miragh. Poh nien moa ramor atuk sakrefaes kin nitawin. Kini
tukramokeikei mor maknakin ye newk mins fam. Marig Kristo rimaven ime
TIkin Ramorhaka Agkap Ikin ye rao ye neai, mivoh atuk nitawin mor sakrefaes
kin mikirikians ama, romhen. 26 To Kristo ripior sakrefaes moknakin ye newk
mina fam, romhen kin yame pris mins kupan kimisor, to ripiorig nomhoayen
nipig ripsaah ririkakun ye nipig Kughen rimnor tokrei tans mamven mamvan.
Morig taktakun ai, kitawas kwasars ye Nipig Kwasig, Yesu rimatorhav-pa
mikirikians smo," mo tukror atuk sakrefaes kin kafan nimraghien tuk nivohsi-
tayen narpinien kape tovhags hah. Kini kafan sakrefaes, in infamien.
27Kitawa narmamso, Kughen rimnarahu nipig yame narmams kirikiana
kirikians tukhamha iran, kini tukhamhos mikirikians ama. Kini kwasig
ikin, In tukrokir kapsataws norien mino.! 28 Ye norien kirikiano samo min,
Kristo rimnor atuk sakrefaes kin mikirikians amo,/ mo In tukrarpin
tovhago hah kape narmamo khapsaah.* Morig kwasig, ye nipig tukrirerig-
po min iran,! In to ripsh min narpinien tovhago has, morig tukrus mivoh
miragh oms narmame yamo mine kasorer matuk mamhawhin In.™

Yesu rimneighan-pan kin nimraghien kafan romhen
kin sakrefaes, mikirikians ama namhen

1 O I Narimnar kape loa, kisomhen kin nanmi narimnar™ yame mine
kamhauoe kwasig. Marig nanmi nar e ripsh namtir-huvayen. Poh
nien ma niprai nar. Ye newk mins fam, pris mino kasor sakrefaes. Moarig
nar apnapig iris kasor sakrefaes, loa in reinein norien neamshuak yama
mine kamhauoa tuk Kughen ma tuksatuatuk ye nimrin, meinai sakrefaes
ming a, irio nanmi nar ama. 2To sakrefaes ripiamhen ripior namshuak
mina kipisatuatuk, mipihapsh nor-minien sakrefaes, meinai kwashawan
ta. Kini to sakrefaes ripiaspir-ta rikiria, to kipihapsh nisarig-rahasien tuk
tovhago has. Moarig, nikam. Kasorig rahas hana. 3 Marig taktakun ai, ye
newk mins fam, pris mine kasor pawk sakrefaes, morig nar a ramor ama
mo narmams rikiria ramasik hane tovhago has kaperia, 4meinai nitaw
noani mine kao kirapsh niwomhenien tuk nivehsi-tayen narpinien kape
tovhago has.° 5Ror pan, nipig Kristo rimaus ye tokrei tans, mini-pan tuk
Kughen mima,
“Kughen, Tk nakpah norkeikeiyen sakrefaes mine narimnar yama
mine kivohsi-pre kim ik.
Moarig Ik nimnor niprak kirik me jakven iran.
6 Kamhavaan oru narimnar ye tebol romhen kin nahuakien kaparia
rauro tuk Ik,

h9:26 Hib 9:12,28 19:27 2 Kor 5:10 19:28 Hib 7:27; 9:12,26; 10:10 * 9:28 Aes 53:12

kini masor sakrefaes tuk naspirien tavhage has.
Nar apnapig kasor moknakin, marig khapsh nisorien rikim ragien
tuk aria.
7 Marig Yo yakamni mima,
‘Kimirai ye Nokwakwa kape Kughen yame ramoagkiar irak mims,
“Kughen, Yo e, yimauo mo jakor nokwam.””’” (Sam 40:6-8)
8Kristo ruini ta ma Kughen ripsh norkeikeiyen sakrefaes mine narimnar
yamo mine kivahsi-pan kim in, mine narimnar yame kavaan ye tebol,
mine sakrefaes kape naspir-tayen tovhage has. Nar apnapig narmama
kasor narimnar mins e rari-pan loa, Kughen rikin rapsh nagienien tukun.
9Kini nipig Kristo ramni min mima, “Yo e, yimauo ma jakor nokwam” kini
meighaan-pan kin nimraghien kafan, In rimnoriah swatuk kupan kape
nivohsi-tayen narpinien kape tovhage hah, mor swatuk vi kirik tuk nivahsi-
tayen. 10Kini Yesu Kristo rimnor nokwai Kughen ror makneikin: In rimnor
atuk sakrefaes kin nipran,? mikirikiana ama,? ma tukror staws kisatuatuk.”
11Kini pris mina fam kasarer masor wok kape nahuakien, masor
sakrefaes, masor nar kirikians ama nipig mifam tuk naspir-tayen tovhago
has. Marig sakrefaes minas a, irio khapah nisomhenien tuk nivehsi-tayen
tovhago has kirik. 12Marig pris e kapstaws rimnor kafan sakrefaes
mikirikiana ama, kini sakrefaes e in romhen mokwak tuk naspir-tayen
norien has kape narmamse kape rerin. Kini nipig rimnor maknakin kafan
sakrefaes, in mivon “mokwate ye kwermi Kughen matuk.” 13Kini ikin a,
In rawhin ama ma “Kughen tukror In ramehus ye kafan tikmir mina.”*
14Meinai Kristo rimnor sakrefaes mikirikians ams, mor kafan narmams
kisatuatuk ye nimrin kape rerin. Narmams mins a, irio en, yama mine In
rimnor ario khaus misatuatuk.
15Kini Nanmin kape Kughen, In min ramavsao kin narimnar mino a
kimi stawo, mamni mimo,
16 “Kughen Yermaru ramni mimo,
‘Nipig tukripius,
jakor promes vi kimi kafak narmamo mina.
Yo jakvohsi-pan loa mins kafak yerkiris,
kini Yo jakrai-pan loa kafak ye nirkunien kaparia.”” (Jer 31:33)
17Kini In mamni min mims,
“Yo jakeru-kin kaparis norien has mina,
kini rikik tukripsh nasik-minien norien mins kaporis yame
kasokapir loa.” (Jer 31:34)
18 Nipig tukma Kughen rimnaspir ta norien has kape narmama, to
khapsh nisor-minien sakrefaes kirik.

?10:10 Hib 2:14 910:10 Hib 7:27 r10:10 Hib 10:14; Efes 5:26 *10:13 Ramni
Sam 110:1. m-ru Hib 1:13.

The New Testament in Nivhaar of Vanuatu; web version, 2014, Wycliffe Bible Translators, Inc.



HIBRUS 10 608

Poh kisorer timtim ye nhatatayen kapatawo

19Yo mina tiksin. Ror mokneikin mo nitaw Yesu rimnor atawa
kharkun nhavenien imo Ikin Ramoarhake Hgkap Ikin, mhapsh nhaginien.
20Romhen kin yame In rimnahipu neipon yame ramoker aswasig kin
Ikin Ramoarhaks Ikin. Marig poh nien ma rimnshipu neipan kirik, marig
nipran rimnarkwopir ror swatuk vi kirik yame ramragh tuk ataws tuk
nivonien tuk Kughen.* 21Kini hae pris kapataws, in yemehua yame
ramarmaru ye nima kape Kughen,* in e kafan narmams mina.” 22Ror
moknakin, pah khaven ipaks tuk nimri Kughen,* yerkitaws yame rukwar
kin nhatatayen ofrakis. Meinai Kristo rimnatag-ps nitawin yerkitawa
maspir atawa.* Kini rimnokwi-ta nipraitaws ye nu yame romtir in
amo in ama.” 23Kitaws khamo kwasarshu-pan natarigien kapstaws ye
Kristo. Ror moknakin, pah kisorer tim tim iran, mhapsh nhavis-viayen,
meinai kitawa kharkun nisatigtoyen ye kafan nogkiarien yame rimirpen-
po ta kimi atawa. 24Poh khasig stawa mina ma kitawo tuksorkeikei
stawoa mina, kini masor huva pan kimi stawa mina. 25Narmamo tiksin
kwasopah nofuginien arie mins. Marig ripeh neamhenien. Pah kasofugin
stawo mino, masarip tim tim oataws mina ye nipig mifam.? Kini nipig
kasom ma Nipig Kwasig rinamua pako, rhuve mo kitaws tukasokeikei
misarip tim tim stawe mins mamharpin.

26 Rhuvo mo tuksorip tim tim staws mins moknakin, meinai tukma
kitawa kwonharkun ta nafrakisien, moarig khapsh nisorigien, masor
norien has mamharpin, kini sakrefaes kirik min rikok yame to raspir
otawo.” 27Kini tukma sakrefaes kirik min rikek ma to rivohsi-ta tovhago
has kapatawa, kini nar kirikians ama aikin. In e, tukasakeikei mhagin,
misotomnimin, meinai kitawos kwonharkun huve mo kitaws kamhawhin
narpinien skai, mine nap ehus kape niemhaa kape Kughen yame
tukramokeikei mokworu kafan tikmir mins.? 28 Loa kupan kape Moses
ramni mo tukms yermams kirik rokapir loa, kini “yermams kiraru ua
kisisor kirhini-orhav in;” (Dut 17:6,7) kini kwan a tukramakeikei
mimha. Narmamao, rikiris to ripsh nehuayen tukun. 29 ?Marig rhawor ye
yermams yams ripah nisiaiyen Ji Kughen?® Kughen rimini-ps promes kirik
tuk stawo, kini nitaw Kristo rimnor promes e ruaus minor nafrakisien
kin.? Nito amo a in a rirkun norien narmams kisatuatuk.® ?Morig rhawor
ye yermams yame ramor nar apnapig ye nita e? ?Rhawor ye yermamo
yame ramni hah Nanmin kape Kughen yame ramawhai nihuvayen kimi

narmama? Ratuatuk ms yermamso yame ror moknei tukrara ye narpinien
skai yame rapita narpinien yame yermams yame ramakapir loa kape Moses
tukraras iran. 30 Meinai kitawo kharkun ta Kughen yame ramni mims,
“Narpinien tai tovhags hah, yakamarer tukun.
Kini Yo jakarpin tai norien kaporio romhen omhen.””  (Dut 32:35)
Kini In ramni min mims,
“Kughen Yermaru tukrakir norien kape narmams kafan.” (Dut 32:36)
31Som-ru. !Tukmo Kughen yame Ramragh ropkatorakin ik, nar a ror
niginien!
32Rhuve mo rikimis tukramuh nipig kupan, nipig nikhakien rinamasia-
pen amia kupan. Ye nipig a, kimio nimisara ye nipig auton kirik, yame
rasasao pik, nimisarig namhoayen ehus,® marig nimisorer tim tim. 33 Nipig
tiksin, narmamos kamhani hah smis ye nimri mirh,* masor min narimnar
has mins tiksin iromia. Nipig tiksin, nimissrer-pon tuk narmamso yama
mine kamor has pan kimi aria. 34 Misasitu irerio nipig kimnoahi-pan oria
ye kalabus, kini misars ye nipig suton kaporis.! Kini nipig narmams
kimisokroh kin narimnar mins kapamis, nakwonharkun ta ms kapamia
aikin narimnar ramomir yame in rhuve mapita, rikimis ramagien amo./
Kini narimnar mins a to ripah nirkokien tuk nipig kirik.* Kini rikimio
ramagien amao tukun. 35Ror pon, nipig naksars ye nipig suton mina,
poh rikimis tukripsah napouyen, meinai tukma nakshatste ye Kughen, In
tukrivohsi-pre narok kimi amia. 36 Kimio takasokeikei misor natorigien
kapomis rapomh,’! mo taksor naha nhagin yame Kughen rorkeikei. Kini
takpihaveh narimnar yame Kughen rimirpen ma tukrivahsi-pre kimi
amia.™ 37Meinai Kughen ramni mimas psh nien ma tuktu
“Kwon kirik tukrus,
in tukritorhav-pa, mipah norien komar.
38 Meinai kafak narmams yama mine kisatuatuk ye nimrik,
irio tukhashatate irak mamharpin. (Hab 2:3-4)
Morig tukmoa yakem mo kwasopah Yo, masarer rerig rerig,
to rikik ripah nagienien tuk aria.”
39Maorig kitawa e to khapoh nisorer rerig-rerigien, miserwei. Nikam.
Kitawo narmamas kape nhatoatoyen ye Kughen, Kughen tukriveh miragh
otawa.

Kaha yamos mine kimishatats ye Kughen

1 1 1Kitawa kasarahu-pan kapataws narigien ye narimnar yams mine
tukripiuo, kini nhatstayen kapatawa in ramor stawa kharkun

huve ma narimnar mino e, irio nofrakisien. Nar apnapig mo kitawa
khapsh nisemien™ narimnar mins a, marig kharkun huve me tukpihavah,
meinai nhatatoyen ramhajoun stawa mo tukpihavsh. 2Riptaws mina
kimnishatoto ye Kughen, Kughen rimnagnoagin oris tukun.

3Nhatotayen ramor atawa kharkun mos Kughen rimnoagkiar ama,
narimnar kape tokrei tans kasamir.° In rimiveh narimnar yame kipsh
namien, mor narimnar kin yame kamoam.

4Ebel in rimnhatate tim tim ye Kughen, mivoh-si-pan narimnar kimi
Kughen yame rhuva rapita yame Ken rimivahsi-pon kimin.? In rimnhatoata
tim tim moknakin ye Kughen, Kughen rimini mimo in yermams atuatuk
kirik, rikin ragien tuk naha nhagin yame rimivahsi-pon kimin. Kini nar
apnapig mo kwon a ruamhs ta, marig nhatotoyen kafan ramhajoun atawa
kin nar kirik ai taktokun.?

5Mine Inok rimnhatats timtim ye Kughen, kini mipah nimhayen.
Kughen rimivahsi-ta ama in ye tokrei tans e, ma tukrhakts miven ye rao
ye neai. Narmams to khapsh nisam-minien in, meinai Kughen rimirahsi-
ta.” Meinai nipig Kughen ripah hans nirshsi-tayen in, minhajoun ta in
mo rikin rimnagien tukun. 6 Marig yermams to ripah nhatotayen ye
Kughen, Kughen to rikin ripah nagienien tukun. Meinai nipig yermama
kirik rorkeikei moa tukrus tuk Kughen,*® in tukramokeikei mamni
nafrakisien mo Kughen ramare mamarok narmams yamo mine kisarkut
mo tukharkun In.

7Mine Noa in min rimnhatats tim tim ye Kughen. In e, nipig Kughen
rimini-asah pan narimnar kupan tukun, yame narmams kipsh hana
nisomien,’ Noa rimisiai In mamor nakwan. Mivhirakin rao ehuo kirik mo
tukrivoh miragh kafan narmame mina. Rimivhirakin makna rao, mor apu
mo Kughen tukrivohsi-pan narpinien kimi narmama. Nhatatoyen kafan
rimnor swatuk kimi Kughen ror In ratuatuk ye nimrin.*

8 Mine Ebraham in rimnhatats timtim ye Kughen. Nipig Kughen
rimnokran kin ma tukriven ye tans pisin kirik, in rimnor nekwan. Tana
a, Kughen rimirpen ta kimin mima tukriveh-si pan kimin. Kini Ebraham
rimitorhav, meinein ms ramven his. 9Mamhatato timtim ye Kughen
mokna, kini mamars ye tans a yame Kughen rimirpen ta kupan ma
tukrivohsi-pan kimin.” Marig rimnamars aikin a, mipsh nivhirokinien
nims huvo kirik, mivoh-si hakts nikar nims kirik, mamars romhen kin
yepsipis kirik. Kini kwonaraus kafan Aesak mine Jekob yame Kughen
rimivohsi-pan promes a kimi arisir Ebraham, iriu min kimiwars ama
ye nima has romhen kin yepsipis mir.” 10 Ebraham rimnamars ye nima
tapolen mokna meinai in rimiwhin ma tukriven ye taon kirik yame

nuknen riskai,* tukramomir ror tu.” Taon e, Kughen ama rimnariwak iran
mivhirokin.?
11Mine Sera min rimnhatoto tim tim ye Kughen. Nar apnapig mo
rimnoapishuaru agkap, marig Kughen rimivohsi-pan nasaninien kimin
mo tukreimak. In rimirah tini e, meinai in rimnhatots ye Kughen ms In
tukror promes kafan rus mor nafrakisien kin.® 12Ebraham rimnshuaru
ta, ipakes omo rimha,? morig kwonorous mins khapsaah kimnhasi-pan
iran. Nar apnapig mo in yermams kirikiana ama, marig kwonaraus mine
e kafan, iris khapsaah romhen ama kin kamhau mins ye neiai mine
nipakir ye tahik yame to kipoh novhuekin-famien aris.*
13Narmams min? a, irio kimishatots tim tim ye Kughen, morig nipig
kimnhamhs, irio kimnhapsh nhavehyen narimnar yame mine Kughen
rimini ta mo tukrivohsi-pan kimi ario.? Irio kimisom narimnar mins e mo
irio kasomir isok tuk oris, moarig rikiris ragien pik mo tuksom.¢ Mhani-
orhav mhamso kisara ye tokrei tans e marig kisomhen ams kin yepsipis
amo.f Tokrei tans e poh nien mo imoris ofrakis ikin. 14 Nipig narmamo
kasogkiar moknai, in ramhajoun pan ma kasarha-kin imaris atuatuk ikin.
15Kapaorio natarigien ripah nirerig-panien ye tans kaporis kupan, yame
kwasopah ta. Rikiria to ripiuh makna, kipiharkun nirerigien mamhavon.
Morig kimnhapoh nisorien moknakin.& 16Iris kimisorkeikei imario ikin
pisin kirik yame rhuvs rapita. In e rao ye neai.” Ror pan, Kughen ripsh
naurisien’ mo kamokron kin In kims kaporio e Kughen./ Kini Kughen
rimnor apnapeins ta ye taon kirik* imario ikin.
17-18 Mine Ebraham rimivoh promes yame Kughen rimini-pan tukun
mimo,
“Kwajikove kafam Aesak tukror kwonoaraus kafam tukripsaah min,
irio tukhaveh nhagim.” (Jen 21:12)
Nipig Kughen rimo tukrom nhatatayen kape Ebraham, kini Ebraham
rimnhatate ye Kughen mameorer matuk tuk nhopniyen tini kwonkwan
kirikianos omo e Aesak mo tukror sakrefaes kin kimi Kughen.! 19 Meinai
Ebraham rikin rimnamasik ma Kughen rirkun norien yermams ramragh
min ye nimhoayen.™ Kini Ebraham rimivoh min tini e Aesak ipake romhen
kin yame rimivoh miragh in ye nimhayen.
20 Mine Aesak rimnhatata tim tim ye Kughen, mamshuak ma Kughen
tukrivoh-sipan nihuvoyen kafan ramven kimi tini mir e Jekob mine Esao,
mamni-arhav narimnar yame tukripius tuk nipig kirik.”

21Mine Jekob rimnhatats tim tim ye Kughen. Minshuaru, ipake
rimho, minim tim tim kaskin kafan, mamshuak ms Kughen tukrivohsi-
pon nihuvoyen kimi ji Josef mir,° mamagnogin Kughen.

22 Mine Josef rimnhatato tim tim ye Kughen. Minshuaru, ipake
rimho, kini mamoagkiar kin nipig kwonaraus mina kape Isrel tuksap
ta Jjip. Kini in rimini ta tuk aris mo iris tukhatarhav Ijip, mishawor
mhanim in.? ¢

23 Mine tato mine mama kape Moses kimiwhatoto tim tim ye Kughen.
Nipig in rimnarha-p9,” iriu kimiwem mao in ramor yema huvs kin, kini
kwerkwaig kin in riveh makus kisisor. Kini iriu kiropah niraginien kin
nasikien nakwai king.* *

24Kini Moses rimnehus mambhatats tim tim ye Kughen. Kamni
pawk kima in mikip king kape Ijip,* kafan nauts ripsaah, marig nipig
rimnehus, rimnam ma ripsh nomhenien mos tukramars amo ye narayen
yame rimar ye tokrei tana.” 25Mima tukropsh nagienien kape narimnar
kape tokrei tano, yame irio kape nipig kwakwo ama, mivon, mamorer-
pon tuk narmams kape Kughen yams mine kamorik mito aria. 26 Rikin
rimnamuh moe tukms narmams kisarh iakei iran* tuk Kristo yame
tukripius, morig in to ripsh naurisien tukun. Rikin tukragien tuk nar
e, rapita yame to ripiamars ye nimraghien yame rimar apa Ijip.* Moarig
rikin rimaven ama tuk narok yame Kughen tukrivahsi-pan kimin.”

27Moses rimnhatoato tim tim mokneikin ye Kughen, map ta ye kantri
Ijip,” mipah niginien kin king e yame niemha ramhai pik in. Mipah
narha-kwasigien, mamokeikei mamvon, romhen kin yame in rimnam
Kughen e yame keinein nomien kin nimri jir. 28 Rimnhatato tim tim ye
Kughen mokna, kini mirikakun norien kape lafet e Pasova. Mini-arhav
tuk kwonaraus mins kape Isrel mo tukasokeikei mhauh-pan nitaw sipsip
ye kwarus ye nimo mina kaparia. Tuksor moknaikin mo agelo yame
Kughen tukrher-ps kin tuk nhopniyen nimrin nupan yerman ming,“
tukripoh nhopniyen nimrin nupan yerman mins kaporio.?

29Mine kwanaraus mina kape Isrel kimishatoto tim tim ye Kughen,
mharkun nisaviofuginien ye tahik ehus yame rimnowhai kiraru. Kini
misariwak iran romhen kin tipavsik. Marig nipig noma Ijip kimisarkut
tuk nikwasigien kin aris, tahik rimipik aris, kimisomnim.®

30 Mine kwonoaraus mina kape Isrel yame ramkwasig, iris min
kimishatoto tim tim ye Kughen. Kimisariwak misarkurao ye koups kape

613 HIBRUS 11

Jeriko, yame kimnor kin kapier. Kimisarkurao misarkurao ye kaupo a,
mhavoh nipig seven, kini ai, koups ehus a rarkwopir mosaah.?

31Mine Rehab e in piraovin kape swatuk, in min rimnhatoto ye
Kughen. Nipig kimnher-pan kin yema Isrel mir kiraru mo tukwoam-asaah
apis-apis ye Jeriko, Rehab rimnohits ye kafan nims tuk ariu.® Ror pan
kin, nipig nomo Isrel kimisarowagin kimi noma Jeriko, mishopni nomo
aikin yamo mine khapsh nhaniyen nafrakisien ye Kughen, kimnhapah
nishopniyen Rehab.f

32 Morig to yakpah nini-minien mivon. To yakpsh nini-minien rapomh
mamovsao kin Gideon® mine Barak" mine Samson’ mine Jeftaha/ mine
Deved* mine Samuel' mine profet mins tiksin. 33Irio kimishatots tim
tim ye Kughen, masor narimnar ripsaah. Iria kimnhakir kwonaraus
mina kape Isrel mhaveon misarowagin irio neme iku pisin mins, misapita
oria.™ Masor norien atuatuk ming, kini mhaveh narimnar huve yama
mine Kughen rimirpen mo tukrivohsi-pan kimi aris. Kimisapkotorakin
nokwai laeon mins ms tukhapsh nisonien oria.” 34 Misher-opis nap ehus
yama mine kamhauak.° Misapitan kin narmams yams mine khama
tukshapni aris kin nau nisa.? Kaparia nasaninien rikak pawk, moarig
Kughen rimivahsi-pan nasaninien kimi aria.? Kini irio kimisapita mobael
mina kape tana pisin pisin mina.” 35Nipiraovin tiksin aikin yamas mine
kimishatoto tim tim ye Kughen, Kughen ror jirio mins kamhamragh min
ye nimhoayen.

Morig narmamsa tiksin aikin, kivohsi-pan pawk namhayen kimi aris,*
morig kwashatots tim tim ye Kughen. Nar apnapig kimo tukrisin oario ma
to kisoapah nhatatoyen kaporia, marig kimnhapah nisapahyen, mhama
tukhaveh nimraghien kirik yame rhuvae rapita. 361Iris tiksin, narmama
kisarh iakei irorio, kini misorkis-orkis oria.t Kini iris tiksin, narmamsa
karkwaji atorakin aris kin jen, mhapik-pan aris ye kalabus." 37Iris tiksin,
kimnarkwhopni aris kin kapier apig,” kini iris tiksin, kimivi aru aris kin
so. Tiksin, kimnhapni aris kin nao nisa.” Kini irio tiksin kimisarkaoh ama
kin tiki nani mine sipsip.* Nar kirik kaparis rikak. Kimnor ahas pan kimi
oria. Narmamso kimisoriah pik aria. 38 Marig irio noamoa huve mina, tokrei
tana e ripoh noamhenien mo to iris kisars ikin. Kimisara apnapig amao, apa
ye tipavsik, mine ye tukwas mins, mine ye nopag kapier mino,” mine ye
nokwai nimir.

39Noma min9 a, irio m-fam kimishatoats tim tim ye Kughen, In rivohsi-
pon nhag huva kimi oris.? Marig kimnhapah nhavshyen nar e yame
Kughen rimirpen ta moa tukrivohsi-pan kimi aris,” 40meinai In ruini ta
natorigien kirik kafan, ma In tukror huve-po rapita kimi satawa e towei
mine. Kini ye natorigien kafan, In rorkeikei mo tukrirpin staws miris
kupan, mo kitaws mirio ams tuksaiyu om nomhen sma.?
1 2 1Kini narmama yams mina, kimisarer-arhav tuk Kughen, mishatato

tim tim iran, irio khapsaah pik, kini kaparis nimraghien in

ravah-si hakto nhatstayen kapstawa. Ror pan, pah kisopsh nar pam yame
ramraptarakin stawa mine tovhagoe has yame ramapit-pa iratawa. Kini psh
kisaiyu® mhapsh nisopsuyen kin naiyuyen? yame Kughen rimnosrahu-ps
kupan iretawa. 2 Misarha-pon ama tuk Yesu,® yame In nuknei nhatatayen
kapataws; kini in e yame tukror mos kitawo tukseriaji mak ye nhatotoyen
kapatawa. Poh rikitawas tukruh norien kape Yesu e in e kafan narigien
rapomh.? Nipig rimamhs ye nai kamarkwao kin, In mor nar apnapig am» ye
nomhoayen yame rimivoh. Meighan-pan kin naurisien kape nimhayen ye nai
kamarkwao kin, meinai In rimnor kafan narigien skai tuk nagienien yame In
tukripivoh. Kini taktakun ai, In ramkwato ye nikar Kughen matuk e In King.*

3Rhuve mo rikimis tukramasik Yesu mine kafan norer-timtimien nipig
yor tovhago hah mins kimisarakikin-pan nogkiarien has mins kimin,! poh
rikimia tukripsh napouyen kini mhapsh nisopahyen nhatstoyen kapamio.

Kughen ramorip atuatuk kwajikove kafan mina

4Yakirkun mo kimis naksarowagin tuk natapigien kin tovhags has ye
nimraghien kapamis, marig kimis kirik rikok yame nitawin rimnaiyu
tuk narowaginien e 5Kimio nakwosoru-kin ta nagkiarien yame ravohsi-
hakts natorigien kapamia. Ye nagkiarien e, Kughen ramni-pre tuk amis,
romhen mo kimis tini atuatuk mins, mamni mimsy,
“Narik, nipig Kughen Yermaru ramorip atuatuk ik,
takpoh norien nar apnapig iran.
Pah rikim tukripsh napouyen nipig In ravohsi-pre narpinien kirik
kimik.
6 Morig in ai Kughen Yermaru ramorip atuatuk narmame yame mine
In rorkeikei aria,
mamarkis-arkis narmamea m-fam yame In rirhi arie romhen kin
kafan kwajikove mina.” (Prov 3:11-12)
7Ror pen, taksarer tim tim ye nipig suton mina. Kughen ravohsi-pre
nipig auton minoa e tuk noko-atuatukien amis. Kimio ji Kughen mina,

ror mo In ramorip atuatuk mokneikin smia.* ?Morig kwajikovs kirik
aikin yame kafan tate ripsh narip-atuatukien in ua? Nikam, rikak.

8Ye norien kirikians amo min, Kughen ramorip atuatuk tini mina.! To
Kughen ripipsah norien maknakin iremis, ripihajoun-pon mo kimis pah
nien ma kwajikove atuatuk mina kafan - kimis kwajikove kape swatuk
mina. 9Rimtawo mina ye tokrei tans e, kasorip atuatuk stawo, kitawa
kamhasiai aria. ?Kini tukshawor pon iran mine ye Rimtaws In Nanmin,
ye rao ye neai?™ Rhuve mo tukseiwaiyu tukun, mhavoh nimraghien.”
10Rimtawo mina min kasorip atuatuk ataws kape nipig kwakwa ama,
rori-pan kaparia natarigien. Moarig Kughen ramorip atuatuk stawa ma
tukrasitu irotawa, kini mor atawo kisatuatuk romhen kin In.° 11 Tukma
korip atuatuk ataws, nar a ripah nimarien tuk stawa, moarig routen tuk
ostawa. Marig tukma kitawa kiseighaan kin ma tukrikir-ps stawos ye
swatuk yame ratuatuk, in tukrikus kin kwonkwan e natuatukien mine
namarinuyen.?

Takasoarig omia

12Ror pan, nar apnapig mo kimio nakasars ye nipig suton, marig
harah-si hakte kwermimis yame ropsu mo tukrasanin. Mine nihumia
yame ramatomnimin, taksor ma ramskai tuk naiyuyen.?
13 “Naha yermamso nakseriwak kwis kimis min, nihun rimhs,
Sor swatuk kapamis ratuatuk huve, ma nihun tukripsh nahas-
ogkopien mier ta,
Moarig pah nihun tukrhuve min.” (Prov 4:26)
14 Sarkut ma kimis m-fam taksare kwis ye nomarinuyen.” Kini misarkut
mo taksor mo nimraghien kapomis in ratuatuk,® meinai yermamo yame
ripah natuatukien, to ripsh nivenien mam Kughen tuk nipig kirik.*
15Takasarig amia tamo nakasaiyu misopau ye kwerkwai swatuk, kini
mhapsah nhavahyen nihuvayen kape Kughen.” Takasorig omioa tama
nuai nai akona kirik rura yerkimis,” mikus, mor kwankwan ripsaah ye
nimraghien kapamio, kini nehen roriah narmamos khapsaah. 16 Takasorig
amia ma takhapsh nhakir-apnapigien narman us nipiraovin.” Takhapsh
nisomhenien kin kwon e Esao, yame kafan nimraghien ripah natuatukien.
In ror nar apnapig ye Kughen. In nimri nupan, marig in rimnor salem
kin nehusyen kape nimri nupan kimi naorahini, kini mavigin kin mane
kape nipig kirikiana ama.* 17Kini kimis nakharkun me kwasig ikin, rikin
ripiven min ye nehuayen kape nimri nupan. Kini markut pik ms kafan

tate tukrshuak mivah-si-pen min nihuveyen kimin. Rimnasak pik pawk
tukun,” moarig rimipsh nararien ye narigien kape rimni, kini rimni ripsh
noahuakien tuk nivehsi-panien nihuvayen kimin.

Rhawor e loa ror pisin ye Novsaoyen Huva

18-20 Apa kupan, kwanaraus mina kape Isrel kimnhavon ye tukwas ehua
e Sinae. Kini ikin a, kimisom nap yame ramusk, mine napignapien ehua
rameiwaiyu mhorukin nar. Kini kimisarig nimatag ehus, mine naiyuk
ramasak apomh.* Masarig riki yermama kirik ramoagkiar kimi oaria.®
Masotarig kin kafan nagkiarien, kini misaiyoh-skai-pan ma tukhapah
nisorig-minien riki yermamso a.? Misakur mhagin tuk nogkiarien a, kini
In rimsy,
“Naha nhagin yame ramus tuk tukwas e, nar apnapig ma in nar
miragh kirik, kimis takasskeikei misarkwhopni kin kapier apig.”
(Eks 19:12-13)
21 Nipig Moses rimnam narimnar mins a, in min rimnarig rahas mima,
“IYo yakwagin pik, makur!” (Dut 9:19)
Moarig pah nien ma kimio nakwonhaus ye tukwas e.¢ 22Kimia
nakwanhaus ye tukwas e Saeon,? mine taon ehus e,® ime Kughen
Miragh. In e Jerusalem vi apa ye rao ye neai,” ikin agelo mina khapsaah
khapsaah kasofugin aris ikin tuk nagienien ehus. 23Kini kimia
nakwoanhaus ye nofuginien ehus kape narmams kape Kughen, yame
kisomhen kin nimri nupan mins kafan.® Kimirai-pon nhagmis ye rao ye
neai." Kini nakwonhauos tuk Kughen yame tukripiokir narmams m-fam.!
Nakwanhaus masor kirikians kimis nanmi narmams atuatuk yamas mine
kwonhamhs ta. Kini Kughen rimnor orio kwosorisji mak./ 24 Nakwoanhauo
tuk Yesu e in e swatuk kape promes vi yame Kughen rimnor kimi stawa.
Kini nakwonhaus tuk nitaw Yesu, yame in rimnoatog-pa* iromios ror
amia naksatuatuk. Nito a in ramni-srhav narimnar yame mine khahuva
misapita narimnar yamos mine nitaw Ebel rimini-orhav.!

Yermams yame ripah nhatatayen ye Kughen, in tukrivoh narpinien

25Ror pon, takasorig amis tamoe nakhaukreikin-pon nimeitaimis kimi
Kughen™ yame ramoagkiar kimi amia.” Meinai Moses, in yermama ama.

Kini kitawo kharkun me neme kupan kimnhapsh nisarigien in nipig In
rimnor kwirig kimi oria. Kini irio kimiseinein nisaptayen kin narpinien
kapaorioa. Kini tukma ror mokneikin, ?Rhawor irotaws tukmo khapsh
nisatorigien kin nagkiarien kape Kughen yame ramsi-pan ye rao ye neai
mamor kwirig kimi otawa?° ?Tukshawor misapta kin narpinien? 26 Apa
Sinae, riki Kughen rimikiu-kiu ye nimoptana.? Marig taktakun ai in
rimirpen-po kimi stawo mimo,
“Nipig min kirik aikin, Yo jakikiu-kiu ye nimoptana. Ye nipig a,

pah nien ma ye tokrei tans amao jakikiu-kiu iran, moarig nimago-

ago min tukrikiu-kiu moasaah.” (Hag 2:6)
27Nipig Kughen ramni mimo, “Nipig kirik min aikin,” nipran e ramni
mo tukrikiu-kiu ye narimnar kape tokrei tans ama yame In rimnor,
mo tukrivoh-si ta oria. Tukrivoh-si ta narimnar, ms narimnar yame
tukripah nikiu-kiuyen iroria, iris tukasemir - in e narimnar yame
tukramars rerin. 28Kini ai, rhuve moe tukhani vi vi Kughen, meinai
kitawoa kwonhavoh rao kape Kughen e yame keinein nikiu-kiuyen
iran.? To ripah niertayen tuk nipig kirik. Rhuve mos kitawa tuksohuak
kimin, yerkin agien. Poh kitawo tukamhasiai In, mamhagin kin"
29meinai

“Kughen kapatawa In romhen kin nap ehus kirik yame ramokwoaru
narimnar m-fam.”* (Dut 4:24)

Nogkiarien infamien

1 3 1Rhuve ma taksokeikei misor norkeikeiyen kimi omis mina
romhen kin mo kimis piaumis mina.* 2 Takhapah nisoru-kinien

nomien yepsipis yamo mine kamhauo imomis ikin.” !Tukma ror iria
agelo mina! Narmamsa tiksin kimisshits ye nima kaparis tuk narmamso,
mhapsah nharkunien ma irio agelo mina.” 3Kini rikimis tukramasik
narmamse yamo mine kisars ye kalabus.” Rikimis tukromhs tuk oris
romhen kin moe kimis min naksars ye kalabus. Taksorer-pon tuk yama
mine kivahsi-pan neamhayen kimi ario romhen kin mo kimis min
naksarig atuk nemhayen a ye nipraimis.

4Poh narmame m-fam tukhasiai norien kape narkurakien, ms in
ramorhaks nipig m-fam.* Poh narmama m-fam tukhasiai nimhakua
kape narmama. Kughen tukrakir mivoh-si-pan narpinien kimi tamarua
mine piakaskoh yame mir kawokrah kin ariu mins, mine narman mine
nipiraovin yams mine kasokrah kin ario mino, yerman yame ramapir-

pon tuk piraovin yame pah nien moe kafan, mine piraovin yame psh nien
mo kafan atuatuk yerman.”
5Sorer isok tuk norkeikei-pikien mane. Rikimis tukramokeikei
mamagien ama tuk kapsmis narimnar yame nakamhavsh, meinai
Kughen rimini mimo,
“ITo yakpah napsahyen ik,
mipah natayen iram tuk nipig kirik!” (Dut 31:6)
6Ror pan kitawo kharkun nhaniyen mhames,
“Kughen Yermaru In yasitu kapatawa,
to tukhapsh nhaginien.
Narmamo kaseinein nisoriahyen atawa.” (Sam 118:6-7)
7Rikimis tukramokeikei mamuh nomasur mine kapsmis* yams mine
kimisakupon mishajoun amis ye nagkiarien kape Kughen. Satorig-ru
kin narimnar huve yames mine rimatorhav ye nimraghien kaparis, kini
mishatoats ye Yermaru romhen kin aria.®
8Yesu Kristo to ripah nukreikinien. Norien kafan ramomir ama
mokna apa kupan, mus meriaji-pa ai taktakun mamvan to ripsh norien
infamien.? 9 Takhapoh nisorien mo nhajounien vi pisin pisin mino
tukhavi ta smia ye swatuk atuatuk.® Kimis havaag-pan ama tuk Kughen,
yame ramasitu iromis yerkin agien mo tukror kapomios norigien riskai.?
Ripah nihuvoyen mo kitawa tuksari-psan natuakemien kape naviginien,®
mo in tukror staws khaskai, meinai nofrakisien mo natuakomien minos a
to khapah nisasituyen ye narmama.
10Narmamse yamo mine kasor hana sakrefaes rori-pan norien kape noma
Isrel kupan, nar kirik kaparis rikek ye nihuvayen yame Yesu rimivoh-si-pa
kimi otawa ye sakrefaes kafan. 11 Meinai pris ramhopni nar miragh kini
mivoh nitawin mivaan apa imoe Ikin Ramorhaks Ikin, kini mivoh-si-pan kimi
Kughen tuk naspir-tayen tovhago has kape narmamo./ Kini ai, kharohsi-
orhav nar miragh a apa irus ye nime tapolen kapario, mhavaan aru.t 12Ye
norien kirikians ama min, kikir ye rhav Yesu ye Jerusalem,” in rimnarig
namhoyen ye nipran kini mimho ms nitawin rirkun naspir-tayen tovhago
has kape narmamsa, mor aris kisatuatuk. 13Ror pan, pah kitaws tuksor
mokna, mhatorhav irus imstawa ikin, masor kirikians kitaws min,* masorer
matuk, nar apnapig narmamsa kasor naurisien kimi staws romhen kin yame
kimisor iran.! 14Imotaws atuatuk rikok ye tokrei tans e, mine taon yame
ramamir rerin.™ Marig kitawe kamhawhin taon yame tukripiua.™

15Ror pan, pah Yesu tukrasitu irotawa mo tukhavahsi-pan sakrefaes
kapotawa kimi Kughen nipig m-fam.° Sakrefaes e kapatawo, in e,
poh khaveahsi-hakte nhag Kughen nipig m-fam, mhani-arhav nhagin.?

16 Hapoah nisaru-kinien norien huve mine navraiyen narimnar kapamia
mivoh-si-pan kimi narmamas yama mine kaparis rikok,? meinai norien e
in romhen kin sakrefaes” yame riki Kughen ragien tukun.® 17Sor nokwai
nomasur mina ye nimshuak,’ miseiwaiyu tuk aris. Irio e kasarha tuk
nimraghien kapomis mhapsh nisapisien,* meinai irio kharkun mas tuk
nipig kirik, tukasokeikei mhani-arhav wok kaparis tuk Kughen. Pah
kimia taksor ma rikiris tukragien tuk wok e. Marig tukmo nakasor rikiria
ripah nagienien tuk wok kaparis, to khapsh nisasituyen iromia.

18 Sohuak tuk amaws,” meinai yakharkun ma kapamawa norien in
ratuatuk ama,” kini yaksorkeikei mo nipig mi-fam kimawao jaksor ama
norien huva. 19Yakorkeikei pik ma kimio takasokeikei misaiyoh Kughen
mo jakrerig-pre aihuaa sms mam amia.

20 Yakamoahuak min tuk amis, ma Kughen tukrasitu iromia. Kughen e
in e nukne namarinuyen.* Kini In rimnor Yesu Kristo Yermaru kapatawa
rimnarig neamhayen,” ma nitawin tukraiyu mor promes rerin® rus mor
nafrakisien kin.? Yesu e, In yemoa huve mapita tuk neam-huvayen sipsip
mino kafan.? Yakamohuak mo Kughen 21 tukrivohsi-pre narimnar huvs
mina fam kimi amis yame tukror amis naksemhen tuk norien nar yame
In rorkeikei. Kini yakamoahuak moe Kughen tukror wok ye nimraghien
kapamis kirikians kirikiana.® Kini ye nasituyen kape Yesu Kristo, Kughen
tukror kapamia norien rhuvs, kini rikin tukragien pik tukun. Kini pah
kivohsi-hakto nhag Kristo nipig mifam, mamvon, infamien rikok. Amen.?

22 Piak mina mine nowinik mina. Nokwokwa e kafak ripsh napomh-
pikien. Marig yakamaiyoh skai amis ma taksor-ru kapemio noarigien
rapomh min ma taksatorig kin kafak nagkiarien yame ravoah-si hakta
natorigien kapamia.

23Yakorkeikei mo takharkun ma kimirisin piautaws e Timoti ye
kalabus. Tukma in rus aihuaa, kimru min jakraura.

24Sokron huve kimi nomehus mins kapomis mine nomohuak mins
imomia ikin. Nomo Itali kasokron huve iromis.

25Poh Kughen tukrauts-pre kin nihuvoayen kafan kimis amis mins fam.
Amen.

